
5 Ja buok daǥoidæsek si dakkek olbmuin oidnujuvvut; dastgo biftasidæsek muittobuddestaǥaid govdagen, ja dippid stuoresen si dakkek.

6 Ja mallasin boaššomuš čokkamsajid, ja synagogi sist boaššomuš čokkamsajid si aldsesek dattuk.

7 Ja šiljoin si diervastattujuvvut dattuk, ja olbmuin rabbi, rabbi goččujuvvut.

8 Mutto æppet di galga dattot rabbin goččujuvvut; dastgo oft din oapestægje læ, nabmalassi Kristus; mutto di buokak veljačak læppet.

9 Ja ædnamest æppet guđege aččenædek di goččot galga; dastgo oft din aččadek læ, son, gutte almin læ.

10 Ja æppet di galga addet ječaidædek oapestægjen goččujuvvut; dastgo oft din oapestægjadek læ, nabmalassi Kristus.

11 Mutto stuorramus din gaskast din balvvalægje galgga læt.

12 Mutto gutte ječas aled, vuolleduvvu; ja gutte ječas vuolled, aleduvvu.

13 Mutto voi digjidi, di čaloappavaǯak ja pharisæalaǯak, di guoftelaǯak! atte alme valddegodde olbmuidi di dappabættet; dastgo æppet di sisa bæsa, ja sigjidi, guđek sisa bæsadæmen læk, æppet di suova sisa bæssat.

14 Voi digjidi, di čaloappavaǯak ja pharisæalaǯak, di guoftelaǯak! læskai daloid di borrabættet, ja hame ditti gukkis rokkusid adnebættet; de damditti dade garasabbo rangaštusaid di oaǯǯobættet.

15 Voi digjidi, di čaloappavaǯak ja pharisæa-

